
Idrett og kultur er viktige områder i SpareBank 1 Nord-Norges samfunnsengasjement. 
Flere hundre klubber, lag og foreninger i  Nord-Norge mottar støtte fra oss fordi de skaper 
verdier og beriker lokalsamfunnet.

2005 Sámegiel oassi

Váldodoaimmat (seamma áigodat 2004)
•  Doaibmaboađus ovdal vearu 729 milj. ruvnno  

(577 milj.ruvnno)
•  Iežaskapitálavuoitu maŋŋil vearu lea 20,5 % (16,9 %)
•  Badjelbáza juohke vuođđofoandaduođaštusas 11,64 r.
•  Ain buorre boađusovdáneapmi SeastinBáŋku 1 OS 

Joavkkus. Báŋkku oasis (IFRS) 120 milj. ruvnno  
(40 milj. ruvnno)

•  Golloproseanta 52,3 (51,6 %)
•  Unnit massimat loatnajuolludeamis. Massimat 

loatnajuolludeamis ledje 65 milj. ruvnno (169 milj. 
ruvnno)

•  Loatnajuolludanlassáneapmi 9,7 % (2,9 %)
 - Peršunmárkan 13,9 %
 - Fitnodatmárkan 2,6 %
•  Sisabidjanlassáneapmi 10,2 % (6,2 %)
•  Sisabidjanvuođustus 60,9 % (60,6 %)
•  Kontántadienas evttohus: 10 r. juohke vuođđofoandda 

duođaštusa nammii
•  Lea vurkejuvvon 75 milj. ruvnno skeaŋkafoandda 

nammii
•  Lea vurkejuvvon 36 milj. ruvnno go dienas juhkko-

juvvo bargiide

Álgokommentárat
Báŋku lea ráhkadan konsearnarehketdoalu mii lea Inter-
national Financial Reporting Standards vuođul (IFRS). 
Eadnebáŋkku rehketdoallu lea ráhkaduvvon norgga 
rehketdoalostandárdda vuođul, namalassii rehketdo-
allostandárda IAS 19, dasa lassin vel ođđa loatnajuol-
ludan njuolggadusa Kredihttabearráigeahču vuođul. Lea 
ráhkaduvvon ođđa ja divvojuvvon konsearnabalánsa 
IFRS vuođul 01.01.04 ja 31.12.04. Maiddái lea ráhka-
duvvon konsearna buohtastahtti boađusrehketdoalut 
2004 rehketdoallojahkái IFRS vuođul. Erenoamáš 
mearkkašahtti lea ahte IAS 19 lasiheapmi mii guoská 
penšuvnnaide mielddusbuktá rievdademiid 2004 
rehkedollui. 2004 buohtastahtti ja čájehuvvon rehket-ja 
čoavddalogut jahkedieđáhusas leat rievdaduvvon ovddeš 
rehkedoalu ektui.

Boađusrehkedoallu 2004:s ii datte ge leat rievdaduvvon 
poasttaide mat leat gullevaččat IAS 39 Finansiella instru-
menttaid vuollái. Ja dát lea lasiheami IAS 39 njuolggadu-
said mielde.

Muđui čujuhuvvo sierra oassái vuollelis ja vel 
notedieđuide dasa mii guoská IFRS:a/IAS:a nuppástuht-
timii.

Boađusovdáneapmi
SeastinBáŋku 1 Davvi-Norga konsearnas lei 2005:s 
729 milj. ruvnno jođihanboađus maŋŋil massima, 
muhto ovdal vearu. Dát boađus čájeha 152 milj. ruvnno 
ovdáneami 2004:s. Vearru lea rehkenastojuvvon 
172 milj ruvdnui. Maŋŋil vearu ja unnitloguberoštumiid 
lea boađus 554 milj. ruvnno.

Váldostivra árvala 10,00 r. vuoitun juohke 
vuođđofoandaduođaštusa nammii 2005:s.

Dat buorre boađusovdáneapmi boahtá sisaboahtolas-
sánemiin, unnit massimat, buorre dárkkisteapmi olggos-
gollo-ja boađusovdánemiin SeastinBáŋku 1 OS Joavkkus.

2005:s olahii konsearna deaŧaleamos strategalaš mihtuid 
maid stivra lea ovdanbuktán guovddáškapitálavuođustus
as, beaktilvuohta ja vuoitu iežaskapitálas.

Doaibmaguovlu
SeastinBáŋku 1 Davvi-Norggas lea mihttomearri šaddat 
ollislašleverandevra finansiella buktagiidda ja bálvalu-
saide Davvi-Norggas. Dát sisttisdoallá earet loanaid, 
sisaaddima ja máksindieđu, maiddái seastinbuktagiid, 
eallin-ja vahágahttindáhkádusaid. Buktagat ja bálvalusat 
fállojuvvojit juogo báŋkkus dahje nieidafitnodagain dahje 
buvttaossodagain SeastinBáŋku AS 1 Joavkkus OS.

Báŋku čađaha multikanalstrategiija go galgá jođihit 
iežas buktagiid ja bálvalusaid 90 kántuvrraid bokte, okta 
kundárguovddáš mii lea jođus telefuvnna bokte buot 
árgabeivviid, ja interneahta bokte báŋkkus.

Maiddái čujuhuvvo čilgejumiide báŋkku doaibmaguov-
lluid birra sierra kápihttalis 2005 jahkedieđáhusas.

SeastinBaŋku 1 Davvi-Norgga Várás
Jahkásaš kundáriskkadeapmi ja posišuvdnamihtideamit 
čájehit ahte kundárat leat obbalaččat duhtavaččat 
báŋkkuin. Dasa lassin ahte leat viiddis bálvalusat 
ja buvttafálaldagat, kundárlagasvuohta ja áŋgiris ja 
čeahpes mielbargit leat buohkat mielde addime báŋkui 
ovdamuni.

Konsearna mihttomearri leat aktiivvalaš ja guhkitáigge 
guoibmi Davvi-Norgga ovdánahttimis:

•  Vuođđorolla mis lea fállat ollislaš ruđalaš čovdosiid 
Davvi-Norgga álbmogii, fitnodagaide, almmolaš 
suorggiide ja servviide.

 Bálvalusaid dovdomearka galgá ain leat lagasvuohta, 
dárbbuide heivehuvvon čovdosat, báikkálaš ipmárdus 
ja gávpehommegiid dáfos ámmátvuohta.

•  Báŋku áigu maid aktiivvalaččat searvat báikkálaš 
servodagaid ovdánahttimii beroštumi ja diehtojuoga-
deami bokte.

•  Go báŋku searvá njuolga ja eahpenjuolga iežas 
kapitálamárkaniidda de dat áigu sihkkarastit báikkálaš 
eaiggátvuođa ja dohkálaš álggaheddjiid birrasa dán 
riikaguovllus.

•  Báŋku áigu leat mielde viidáseappot ovdánahttimis 
aktiivvalaš fierpmádagaid čehppodatjuohkimii sihke 
riikka siskkobealde ja riikaidgaskasaččat.

•  Báŋku áigu doarjut báikkálaš ealáhusdoaimmaid 
searvečovdosiid ja ovdánahttin šiehtadusaid bokte.

Jahkedieđáhus 2005

Báŋku lea jagi mielde juohkán ruđaid skeaŋkafoanddas 
máŋgga doibmii, ja áigu geavahit foandda aktiivvalaččat 
doarjut áigumušaid Davvi Norgga máhtolašvuođa ja kul-
tuvrra olis ain ovddasguvlui. Čujuhit dákko bokte sierra 
kapihttalii jahkedieđáhusas báŋkku servodatrollas.

Ruđalaš buktagat ja bálavalusat
SeastinBáŋku 1 Davvi-Norgga mihttu lea lasihit 
sisaboađuid dakkár surggiin main ii leat riska ásahettiin 
viiddis buvttafálaldagid sihke seastin-ja ruhtabidjanmár-
kanii ja dáhkádusmárkanii. Provišunsisaboađut dain 
buktagiin leat ollu lassánan maŋemus jagi; 68 milj. ruvn-
nos 2000:s gitta 101 milj. ruvdnui 2005:s.

SeastinBáŋku 1 Davvi Norga lea deaŧalaš seastin- ja 
ruhtabidjanmárkanis dán guovllus riikkas. Kundáriid 
ruhtasisabidjan lassánii 2 351 milj. ruvnnuin 2005:s, ja 
dasa lassin vel vuvde báŋkkut eará seastin- ja ruhtabid-
janbuktagiid 444 milj. ruvnno ovddas.

Báŋku áigu joatkit áŋgiruššamis lasihit dietnasa dakkár 
surggiin main ii leat riska ja lea erenoamážit barga-
goahtán penšunsurggiin oččodit eanet resurssaid dan 
doibmii.

Reanto-ja kredihttaprovišundienas
Ollislaš netto reanto- ja kredihttaprovišundietnasis 
unniduvvui 28 milj. ruvnnuin 2004 rájes. Dasa lea ággan 
sturron loatna- ja duksahivvodat, ja reantomárgiidna 
lea veahá njiedjan. Gaskamearálaš hálddašankapitála 
ektui dagaha netto reanto- ja kredihttaprovišundienas 
2,39 % (2,63 %). Ággan dasa manne margiidna ii bálljo 
leat rievdan lea danne go guovddažis lea leamaš rievttes 
hadddebidjan kredihttaengasjementii riskka ektui. Gilvu 
lassána daid kundáriid alde geain lea vuollin kredihtta-
riska, dan seammás go reanttut ain galget leat vuollin, ja 
dalle biddjo stuorát deaddu reantomargiidnii mii maid-
dái vurdojuvvo lassánit 2006:s.

Eará dienas
2005:s dagahii eará dienas 591 milj. ruvnno. Dat lea 
152 milj. ruvnno lassáneapmi 2004 rájes. Váldoággan 
dán buorráneapmái lea dat go provišuvnnat mat bohtet 
báŋkobálvalusain leat lassánan 26 milj. ruvnnuin ja 
maid go boađusoassi SeastinBáŋku 1 Joavku OS:s lea 
lassánan 80 milj. ruvnnuin. Dienas mii boahtá valutas ja 
árvobáhpiriin lea lassánan 49 milj. ruvnnuin.

Doaibmagolut
Konsearnas ollislaš doaibmagolut ledje 872 milj. ruvnno 
2005:s. Dasto lea 76 milj. ruvnno lassáneapmi 2004 
rájes.

Relatiiva doaibmagolut dagahe 1,94 % gaskamearálaš 
hálddašankapitálas. 2004:s ledje logut 1,89 %.

Bargiidgoluid lassáneamit lea mielddisbuktán lassi 
doaibmagoluid čuvvovaš surggiin: kunddárguovddáš 

huksen, fitnodatmárkan lassáneamit (unnit fitnodagat) 
ja lassánan pernšungolut. 

Dasa lassin leat ođđajagimánu 1.b. 2005:s lassánan 
bargoaddediva.

Maiddái 36 milj. ruvnno sturrosaš ruhtavurken mii galgá 
juhkkojuvvot bargiide. Báŋku lea jagis 2005 lasihan 
bargiidlogu 20 jahkedoaimmain.

Loatnamassin ja engajementtaid máksinrihkkumat
Davvi Norgga ealáhusaid gilvodustendilli buorránii ollu 
2003 maŋit jahkebeali rájes danne go reantodássi lei 
vuollin ja norgga ruvdno geanoheapmi. Dat lea dagahan 
arvat buoret dili eanas ealáhusaide ja maiddái báikedo-
aluide. Báŋkui lea dat váikkuhan dainna lágin ahte báŋku 
ii leat massán nu ollu ruđa, ii ge leat mássán ruđa nu 
máŋgga engasjementtas main sáhttá leat massin.

Báŋku lea 2005:s ruhtadoallogirjái merken 65 milj. 
ruhttamassima loatnajuolludemiin, dat dagaha 0,16 % 
loatnajuolludeamis.

Buohtastahttima dihte, de dagaha vástideaddji lohku 
170 milj. ruvnno, dahje 0,45 % brutto loatnajuollu-
deamis 2004:s. Massimat leat 50 milj. ruvnno (162 milj. 
ruvnno) fitnodatmárkanis ja 15 milj. ruvnno (8 milj. 
ruvnno) peršunmárkanis.

Ruhtamassin árvvoštallan 31.12.05 eadnebáŋkkus ja 
konsearnas lea dahkkon ođđa loatnanjuolggadusaid 
vuođul ja Kredihttabearráigeahču vuođul. Dán sisk-
kobealde leat árvvoštallojuvvon dihto ruhtamassimat 
eaŋkilengasjementtas ja engasjementtas joavkkuin. 
Massimat mat eai leat dihto massimat, dat eai leat 
šat lobálaččat. Erohus gaskal divvojuvvon sulastahtti 
massimiid báŋkkus ja ođđa loatnanjuolggadusa/IFRS 
ektui, ja báŋkku obbalaš dihto massimat 1.1.05:
s, vearrobeaktilvuođa njiedjan lea biddjon báŋkku 
iežaskapitála vuostá. Čujuhuvvo minddar notedieđuide 
ja gullevaš loatnajuolludeami ruhtamassimii.

Netto engasjementtat main sáhttá leat massin, dagahit 
698 milj. ruvnno dahje 1,68 % brutto olggosjuol-
ludeamis. 31.12.04:s lei netto engasjementtat main 
sáhttá leat massin 682 milj. ruvnno dahje 1,79 % brutto 
olggosjuolludeamis (divvojuvvon logut). Erohus dan 
maŋemus logus 31.12.04:s ja ovddeš dieđihuvvon 
loguide lea ahte máksinrihkkun definišuvdna lea rievda-
duvvon ođđa dihtomassin njuolggadusaid ektui.

Obbalaš individuella massimat dagahit 264 milj. ruvnno 
mii mearkkaša 20,0 % máksinrihkkumat ja dakkár enga-
sjementtat main sáhttá leat massin.

Joavkounnideapmi massima ektui dahká 217 milj. 
ruvnno.

Jahkedieđáhus 2005

Badjelbáza hálddašeapmi
Stivra evttoha ahte dán jagá badjelbáza geavahuvvo ná 
(milj. ruvnno)

Eadnebáŋkku badjelbáza maŋŋil vearu 537

Hálddašeapmi:
Várrejuvvon reaidavuitui      158
Várrejuvvon jeavdafondii       26
Skeaŋkafoanda  75
Seastinbáŋkku foanda           213
Árvvoštallierohusaid foanda  65
Supmi hálddašeamis 537

Balánsarievdan
Konsearna hálddašankapitála lassánii 6 370 milj. ruvn-
nuin gitta 630 milj. ruvnno rádjái 2005 loahpageahčai. 
Dat lea 15,1 % lassáneapmi go buohtastahttá
2004 loahppajagiin. 

Brutto lassánan loatnajuolludeamit 37 931 milj. loa-
hpjagi 2004:s gitta 41 638 milj. ruvnno 2005 loahppajagi. 
Dat lea 9,8 % lassáneapmi. Peršunmárkanis lea dat 
137 % ja 3,3 % fitnodatmárkanis ja almmolaš suorggis. 
Dál lea dilli maŋŋil dainna lágin ahte loatnajuolludeamit 
peršunmárkaniidda dagahit 65 % ja loatnajuolludeamit 
ealáhusaide ja almmolaš suorgái 35 %. Peršunmárkana 
lassáneapmi čuovvu dan lassáneami mii lea oppalaš 
kredihttajearus. Fitnodatmárkanis lea oalle garra njie-
djan ja lea danne go stivra lea dáhtton unnidit báŋkku 
riskaeksponerema stuorát ovttaskasengasjementtain ja 
danne go lea unnán kredihttajearru dán márkanis.

Báŋku deattuha iežas loatnajuolludeamis máksinnávcca 
ja duhtadahtti váfistanvuođustusa doalahan dihte kre-
dihttariskka dohkálaš dásis.

Geavaheddjiid sisabijut dahje duvssat lassánedje 2005:
s 2 351 milj. ruvnnuin gitta 25 350 milj. ruvdnui. Dat lea 
10,2 % lassáneapmi. Sisabijuid lassáneamis boahtá 
6,0 % persunmárkanis ja 15,8 % ealáhusdoaibmamárka-
nis ja almmolaš suorggis.

Brutto loanat ja kundáriid duvssat dagahit oppalaččat 
60,9 % iešruhtadeami 31.12.05. Buohtastahtti logut 
loahppajagis 2004 leat 60,6 %.

Riska ja rievdadus riskaprofiillas - 
loatnajuolludeapmi
Báŋku geavaha riskaluohkájuohkinsystema ja modeal-
lavuogi vuođđun sulástahttit vurdojuvvon máksinrihk-
kumiid ja massimiid. Luohkájuohkinsystema mield-
disbuktá 77 riskajoavkkuid dan ektui ahte dáhpáhuvvá 
máksinrihkkun ja sihkarvuođasuodjalus.
 

Ollislaš engasjementtat juhkkojuvvon riskajoavkkuide 
čájehit čuvvovaš ovdáneami:

(milj. ruvnno) 31.12.05  31.12.04 
Unnán riska 38 245  (82,8 %) 32 078 (76,4 %)
Gaskameare riska 4 460 (9,7 %) 5 829 (13,9 %)
Alla riska 3 455 ( 7,5 %) 4 084 ( 9,7 %)
Ollislaččat 46 160  41 991  

Kredihttastrategiija ja juolludannjuolggadusaid mielde 
lea báŋku deattu bidjan dasa ahte bidjat johtui ođđa alla-
riska engasjementtaid. Ovttastumiid buriin juolludanov-
dánemiin peršunmárkanis ja positiivva ovdánemiin 
siskkobealde guovddáš ealáhusaid 2005:s, lea dagahan 
unnit osiid allariska riskaprofiillas.

Ruhtajuolludeami massin supmi lei 65 milj. ruvnno 
2005:s. Vuordinmassin lei seamma áigodagas 190 milj. 
ruvnno. Erohus gaskal massinlogu ja duohtalogu boahtá 
ee. das go lea riskaprofiila rievdan ja positiiva konjunk-
turovdáneapmi 2005:s.

Kredihttariska vurdojuvvo bissut vuolle dásis maiddái 
2006:s, ja vuordinmassimat leat rehkenastojuvvon 136 
milj. ruvnno boahtte 12 mánu.

SeatinBáŋku 1 Joavku os – SeastinBáŋku 1 Lihttu
SeastinBáŋku 1 Davvi-Norga lea mielde SeastinBáŋku 
1 –lihtus – viiddis ovttasbargu gaskal 19 iešheanalaš 
SeastinBáŋku 1 -báŋkkuiguin main oktiigesson 
hálddašankapitála lea 270 milj. ruvnno. Lihtu ovttasbarg-
gu ovttastupmi lea oktasašeaiggát finansakornsearnain 
SeastinBáŋku 1 OS Joavku.

SeastinBáŋku 1 OS Joavku eaiggáduššet 17,63 prose-
antta guhtege, SeastinBáŋku 1 SR-Báŋku, SeastinBáŋku 
1 Gaska-Norga, SeastinBáŋku 1 Davvi-Norga ja Ovttas-
bargi Seastinbáŋkkut OS. Eará eaiggádat leat Förenings-
Sparbanken AB (19,5 proseantta) ja LO (10 proseantta).

SeastinBáŋku 1 OS Joavku lea Norgga 42. stuorámus 
searvi, eaiggádušša Báŋku 1 OS Oslo, SeastinBáŋku 1 
OS Eallindáhkádus, SeastinBáŋku 1 OS Foandadáhká-
dus, SeastinBáŋku 1 OS Vahágahttindáhkádus ja ODIN 
Forvaltning OS –dasa lassii 24,5 % First Securities ASA 
ja 19,9 % SeastinBáŋku 1 OS Bilplan.

SeastinBáŋku 1 OS Joavkkus lea hálddahuslaš ovddas-
vástádus lihtu ovttasbargui SeastinBáŋku 1-lihtus gos IT-
doaibma ja ovdáneapmi, gálvu, gelbbolašvuođahuksen, 
oktasaš proseassat, buoremus praktihkka ja oastin 
leat guovddáš oasit. Lihttu lea ee. ásahan golbma 
gelbbolašvuođaguovddáža guoskevaččat máksin-
suorgái (Troandimis), kredihtta, (Stavangeris) ja 
oahpahus(Romssas).

Jahkedieđáhus 2005

SeastinBáŋku 1 OS Joavkkus čájeha boađusovdáneapmi 
2005:s ahte mihttomearri jorgalemiin mii lea dahkon lea 
leamaš doallevaš siskkobealde buot doaibmasurggiid 
ja eaiggádiid gudneáŋgirvuohta iežaskapitálvuoitin lea 
dohkálaččat ollašuvvan.

SeastinBáŋku 1 OS Joavku addá 2005:s buoret bohtosiid 
máŋgga surggiin. Oktiigeassimis lea SeastinBáŋku OS 
Joavkkus ovdal vearu 755 milj. ruvnno 2005:s ja lea ovdá-
nan 427 milj.ruvnnuin 2004:s. Iežaskapitála- vuoitin lea
(xxxx) proseanta. Logut leat gaskaboddosaččat ja sáhttet 
rievdat go bohtet dat rievttes logut.

SeastinBáŋku 1 Joavkkuid buvttadansearvvit háhket 
buriid ja gilvaleaddji buktagiid báŋkkuide siskkobeale se-
astin-, penšun- ja dáhkádussurggiid. 2005:s lea ovdáne-
apmi leamaš erenoamáš buorre buot buvttadansurggiin. 
Sáhttá namuhit ahte SeastinBáŋku 1 Vahágahttindáhká-
dus lea álggahan dáhkádusfitnodaga maiddái Ruoŧa 
bealde ovttas Trygg-Hansain mii fas fállá vahágahttin-
dáhkádus buktagiid FõreningsSeastinbáŋkku bokte.
SeastinBáŋku 1 Eallindáhkádus lea maid háhkan bu-
resheivehuvvon buktagiid mat čuvvot ođđa ja bákkolaš 
bálvaluspenšuvnna (OTP) mii lea bures váldon vuostá 
márkanis. ODIN Forvaltning lea fas dán jagi buvttihan 
vuoittu indeaksas buot iežas foanddain. Báŋku 1 Oslo 
lea huksen 4 ođđa ossodaga 2005:s ja áigu rahpat eanet 
kántuvrraid Oslos, Akershusas ja Hedemárkkus.

SeastinBáŋku 1-lihtus lea strategiija áigodas 
ja gitta 2007:i ahte vurdojuvvo garrasit gilvu 
iešruhtadeamemárkanis, sihke našunála ja regionála 
dásis. Dákkáraš ovdáneapmi gáibida ovttasbarggu 
nu ahte joksat ovdamuniid dasa mii guoskkaha unnit 
olggosgoluid, alit gelbbolašvuđa ja lasihit kvalitehta 
kunddárhálddašeamis. Gudneáŋgirvuohta lihttuovttas-
bargui deattuhuvvo garrasit go goassege ovdal.

Buorre daibmastivren (Corporate governance)
Buorre doaibmastivren lea SeastinBáŋkku 1 Davvi-
Norgga mihtut ja bajemus vuođđojurdagat man mielde 
báŋkku stivrejit ja dárkkistit vai vuođđofoanda-
duođaštuseaiggádiid, sestiid ja eará joavkkuid 
beroštumit sihkkarastojuvvoše báŋkkus. Konsearna 
vuođđojurdagat buori doaibmastivrema hárrái galget 
sihkkarastit dohkálaš opmodathálddašeami ja addit 
nanu oadjebasvuođa das ahte celkojuvvon mihtut ja 
strategiijat duohtan dahkkojit ja olahuvvojit.
Dat lea eambbo čilgejuvvon sierra kapihttalis jahkera-
porttas.

Riskastivren ja kapitálvuođustus
SeastinBáŋku 1 Davvi-Norgga váldostivrras lea váldo-
ovddasvástádus konsearna riskaeksponeremii, muddet 
ja gozihit dan. SeastinBáŋkku 1 Davvi-Norgga riska 
mihtiduvvo ja dieđihuvvo daid oktasaš vuođđojurdagiid 
ja policy mielde maid stivra lea mearridan.

Váldoulbmilin lea ahte konsearna oppalaš riskadássi 
galgá leat govttolaš ja roahkka daid rámmaid siskkobeal-
de maid konsearna ovddasvástideaddji kapitála ja muđui 
ge eará johtu dahká. Buori riskastivrema bokte galgá 
konsearna leat dakkár mas lea dássedis ja einnostuvvi 
dinen- ja boađusovdáneapmi.

Deaŧaleamos boađusmihttu lea gilvonávccalaš dienas 
iežaskapitálas. Dan olaha ee. dainna go atná guovddážis 
riskaheivehuvvon vuoittu, ja danne lea riskahaddemear-
rideapmi guovddážis olahandihte báŋkku mihttomeari 
mii lea buorre iežaskapitála vuoitu.

Strategalaš riska
Stivra bargá čađat áiggi báŋkku strategiijain ja deattuha 
garrasit dan ahte galgá leat stivren čađat áiggi ja dat 
deattuha maid riskka čuovvuleami, mii lea beaktilis 
gaskaoapmi go galgá olahit báŋkku mihttomeriid. Muđui 
ge deattuhuvvo garrasit daid rievdadusaid gozihit mat 
ain dáhpáhuvvet, sihke siskkáldasat, márkanis ja rámma-
eavttuin. SeastinBáŋku 1 Davvi-Norga lea buoridahttán 
iežaset riskaprofiila 2005:s ja das lea ulbmilin oččodit nu 
viiddis riskačuovuleami ahte ii oktage ovttaskas dáhpá-
hus duođas galgga sáhttit vahágahttit báŋkku ruđalaš 
sajádaga. 

Balanserejuvvon mihttokoartta geavaheapmi lea leamaš 
deaŧalaš gaskaoapmin báŋkku doaimma čuovvuleamis. 
Go čađat áiggi goziha – ja atná čalmmis – daid meark-
kaid mat leat kritihkalaččat mihttomeriid joksamis, de 
dat addá stivrii buori stivrendiehtojuohkima.

Ruđalaš riska

Likviditehta riska
Álkit sáhttá dadjat ahte likviditehta riska lea dat riska 
ahte báŋku ii nagot deavdit iežas geatnegasvuođaid dan 
áigemearrái go galggašii.

Váldostivra atná deaŧalažžan einnostuvvi- ja 
dássedisvuođa, ja dat guorahallá unnimusat ok-
tii jagis báŋkku likviditehtastrategiija mas báŋkku 
ruđalašstivren lea guovddážis. Likviditehtastrategiija 
spedjalastá báŋkku konservalaš riskaprofiila, ja lea 
dehálaš mihttomearri ahte dáhpedorbme dáhpáhusat 
eai galgga buktit duođalaš váikkuhusaid báŋkku iežas 
máksinvejolašvuhtii.

Kundáriid duvssat leat báŋkku deaŧaleamos ruhtagáldot, 
ja báŋkku iežas loatnaváldin ja iežaskapitála dagaha 
jahkeloahpas 97 % báŋkku eahpelikvida opmodagain, 
seamma go 2004:s. Dat leat gorrelogut mat muitalit 
man muddui báŋkku eahpelikvida opmodagat leat 
guhkitáigge ruhtaduvvon, Norgga Báŋku dadjá dán 
Likviditehtaindikahtorin. Likviditehtariska njiedjá go loat-
naváldin juohkása iešguđetge márkaniidda, loanahangál-
duide, instrumeanttaide ja máksináiggiide.

Riikkaidgaskasaš ratingfitnodagat Moody`s ja Fitch 
Ratings kredihttaárvvoštallaba báŋkku ja dat lea deaŧalaš 
riikkaidgaskasaš loatnajuolludangálduid dihte. Ratinga 
2005:s ii leat rievdan Fitch Ratings fitnodagas. Ratingby-
råa Moody`s ges rámpo SeastinBáŋkku 1 Davvi-Norga 
ja lea lokten báŋkku dálá ratinga A3/P-2/C dássedis dilis 
positiiva dillái. Moody`s bidjá loktema ággan báŋkku 
dienasháddjema ja beaktilvuohta goluid dáfus ja riska-
profiila dáfus.

Oktavuohta gaskal kundariid sisabidjamis ja olggosjuol-
lumeamis lei 60,9 % 31.12.05:s.- 60,4% ja 58,8% vuostá 
jagi dahje guokte jagi dassái.

Márkanriska
Márkanriska lea riska massit ruđa danne go dáhpáhuv-
vet márkanhattiin dakkár rievdamat mat eai leat nu 
vuohkkasat, ja dán oktavuođas lea dat čadnon konse-
arna sajádahkii ja daidda doaimmaide mat leat reanto-, 
váluta ja oasusmárkanis. Báŋkkus ii gávdno eksponeren 
valutamárkanis earret go dárbbašlaš eksponeren mii lea 
čadnojuvvon kundagávppašeapmai. Stivra lea válljen 
doalahit báŋkku reantoriskka vuollegis dásis. 

Kredihttariska
Kredihttariska lea go lea várra massit ruđa danne go 
kundárat dahje earát eai nagot dahje sáhte deavdit daid 
geatnegasvuođaid mat sis leat báŋkui. Báŋkku krediht-
tariskka strategiiijas lea vuolgga báŋkku váldostrate-
giijas, ja das leat riskaprofiila njuolggadusat, riskka 
juohkin gaskal peršunmárkana ja fitnodatmárkana, 
konsentrašunriska ja maid sierra njuolggadusat dihto 
engasjementašlájaide dahje surggiide.

Váldostivra goziha čađat áiggi dan riskka mii lea báŋkku 
loatnajuolludansupmis ja geahččala fuobmát man guvlui 
lea dilli manname nu johtilit go vejolaš vai sáhttá juste-
ret dahje divodit kredihttapolicy, jus dasa leažžá dárbu. 

2005 kredihttapolicy ođasteami oktavuođas leat 
erenoamážit deattuhan dan ahte unnidit ođđa riskka 
háhkama dakkár riskkain mat leat čadnon Davvi-Norgga 
ruhtamárkana gilvodillái. Ja leat maid deattuhan ahte ii 
galgga lasihit eksponerema surggiin mii lea gilvaleaddji.

Báŋkku juolludannjuolggadusat ja fápmudus lea čadnon 
jáhkehahtti sihkarvuođasuodjalussii ja máksinrihk-
kumii ja lea siskkobealde kredihttastrategiija ja bajit 
kredihtapolitihkalaš njuolggadusain, ja árvvoštallojuvvo 
jahkásaččat váldostivrras.

Báŋkku riskaluohkájuohkinsystema lea 2005 rájes 
leamaš vuođđuduvvon ratingmodealla ektui vuođđun 
árvvoštallamin vuordilmas jáhkehahtti máksinrihk-
kumiid ja massimiid. Luohkájuohkinmatriissas leat 77 
riskaluohká dan ektui go lea jahkehahtti máksinrihkkumii 
ja sihkárvuođagokčamii.

Stivren dihte báŋkku loatnajuolludemiid báŋkku 
kredihttastrategiija, kredihttapolicy ja juolludannjuolgga-
dusaid mielde, de leat ráhkadan ođđa kredihttavuogáda-
gaid mat maid galget leat oassin go galgá heivehit Base 
II-gáibádusaide.

Operašunealla riska
Operašunealla riska čilgejuvo njuolggo dahje eahpen-
juolggo riskan, dahje jus massá buori nama sivas go:
•  Lea váilevaš gelbbolašvuohta
•  Olmmošlaš váili
•  Váilevuođat rutiinnaid, siskkáldas vuogádagaid ja 

proseassaid ektui
•  Rihkolašvuohta ja boasttugeavahus
•  Olgguldas dáhpáhusat

Duhtadahtti operašuvnnalaš riskka gieđahallan eaktuda 
buori siskkáldas dárkkisteami ja kvalitehtastivrema. 
Báŋku lea 2005:s vuoruhan ovdánahttit proseassaid 
ja vuogádagaid mat čađat áigge sáhttet identifiseret, 
analyseret ja lohkat dahje kvantifiseret riskka, ja dat áigu 
ain 2006:s bargat dán vuogádaga sisagođđimiin dahje 
implementeremiin ja vuogádaga viidáseappot ovdánaht-
tit. Báŋkku siskkáldasdárkkisteapmi lea čilgejuvvon linja-
ovddasvástádussan mas ain čađahit iežasárvvoštallama 
maid raporterejit stivrii. Raportas leat buot riskaoasit mat 
sáhttet gávdnot olggobealde dahje siskkobeale dili dihte.

Doaimmat boađusbuorideapmái ja unnidit riskka
Váldostivra hálida doaimma mii sihkkarastá buriid ja 
stáđis bohtosiid konsearnas. Váldostivra lea 2005:s 
ovttas báŋkku jođihemiin deattuhan čuvvovaš guovddáš 
surggiid mat sihke oanehit ja guhkit áigái sihkkarastet:
•  Ovdánahttit SeastinBáŋku 1-lihtu ovttasbarggu
•  Gelbbolašvuođahuksen ja fitnodatmárkana ođđasit 

vervet ja ovdánahttit nannendihte kredihttadoarjaga/-
analysadoaimma ja kvalitehtanannet kredihttabarggus 
ja buoret riskastivrejupmi 

•  Ovdánahttit vuogádaga ollisvuođa riskastivremii oas-
sin heivehuvvon Basel ll:i, eanet deattuhit kapasitehta 
ja gelbbolašvuođa mii lea čadnon kredihttii, ruhtii/fi-
nansii ja operašunealla riskii

•  Báŋkku fundingstrategiija unnidandihte hearkivuođa 
go leat márkanšlimppastagat

•  Ovdánahttit eará sisaboađuid, erenoamážit seastin-ja 
dáhkádussuorggis

•  Doaimmaid lasihandihte beavttala- sihke eanet 
buvttadeami ja buoret olggosgolustivrema

Basel II
SeastinBáŋku 1 Davvi-Norga hálida ahte galgá 
leat nu buorre stivren go vejolaš kredihttariskkas, 
operašuvnnalaš riskkas ja márkanriskkas vai dat lea áv-
kin báŋkkuide. Buorre gulahallan márkaniin ja bearráigea
hččaneiseváldiiguin lea deaŧalaš oassin dás.

Báŋku lea 2005:s viidáseappot dolvon dan proseassa ahte 
iežas heivehit ođđa rámmaide mat leat riskastivrema várás 

ja ođđa kapihtálavouđustus gáibádusaide riikkaidgaskasaš 
njuolggadusčállosa mielde. 2005 čavčča ozai Báŋku 
Kredihttabearráigeahčus lobi geavahit siskkáldas rating-
modeallaid kapitálagokčanrehkenastimis 01.01.07 rájes. 
Váldostivra lea ohcamis deattuhan ollislaš riskastivran 
gáibádusa, gilvalandili rievdadit ja vejolašvuođa buorebut 
geavahit báŋkku ekonomalaš kapitála.

Kapitálavuođustus
Logut konsearnas 2005:s leat IFRS-logut, 2004:s eai leat 
ođđasit rehkenaston sullásašvuođa logut dahje 2004 
logut leat NGAAP mielde.

Riska vuođđuduvvon balánsa lassánii 2005:s 2 510 milj. 
ruvnnuin, dahje 8,6 proseanttain 31 806 milj. rádjái.
Sirdinváikkusat dan dihte go leat čađahan ođđa rehket-
doallonjuolggadusaid, (dákko IFRS) ja eadnebáŋkkus 
ođđa loanahannjuolggadusaid, de leat dat njuolga bidd-
jon iežaskapitála vuostá eadnebáŋkkus ja konsearnas. 
Čujuhuvvo sierra ráidui IFRS birra ja ođđa rehketdo-
allostandardaid vulobealde, ja vel notedieđut.
Loahppa 2005:s lea guovddáškapitála 3 178 milj. ruvnno 
maŋŋil go lea geassán eret dakkár poasttaid mat eai 
galgga leat mielde go rehkenastá guovddáškapitála. 
Dat dagaha 10% sturrosaš guovddáškapitálavuođu
stusa. Vástideaddji lohku 2004 loahpas lei 9,74 %. 
Eadnebáŋkku guovddáškapitálavuođustus lea 9,6 %.
 
Guovddáškapitálavuođustus lea njiedjan danne go leat 
supmái laktán dán jagáš bohtosiid ja go lea eanet las-
sáneapmi dan balánsii mii lea vuođđuduvvon riskii.

Oppalaš vástideaddji kapitála loahpageahčen 2005:s lea 
3 558 milj. ruvnno maŋŋil go leat geassán eret ovddas-
vástideaddji kapitála eará ruhtaásahusain. Dat addá 
11,19 % sturrosaš kapitálavuođustusa, ja 2004:s lei dat 
11,37 %. Oppalaš kapitálavuođustusa njiedjan lea danne 
go lea máksojuvvon ruovttoluotta ovddasvástideaddji 
loatna ja maid danne go lea lassánan kapitálavuođustu
sliigeruhta mii ges lea boađusin das go báŋkkus lea las-
sánan opmodatoassi SeastinBáŋku 1 Joavkkus. 

Sirdin ođđa rehketdoallostandardii, dákko IFRS
Konsearna sirdin IFRS:i ja rehketdoalostandarda IAS 
19 mielddisbuktin ja ođđa loanahannjuolggadusat 
eadnebáŋkku várás, lea leamaš sihke positiivan ja 
negatiivan rehketdollui. Dat váikkuhusat mat čuožžilit 
sirdináigodagas leat guoski njuolggadusaid mielde 
biddjon njuolga iežaskapitálai. Váldonjuolggadus dadjá 
ahte sirdináigodat lea 01.01.04, muhto dás lea dahkkon 
spiehkasteapmi IAS 39:i nu ahte sirdin lea 01.01.05. 
SeastinBáŋku 1 Davvi-Norgga konsearnai leat IAS 39 
poastta čadnojuvvon loatnajuolludemiide, árvobáhpiri-
idda ja eará ruhtadan instrumeanttaide.

Dát namuhuvvon oasit mielddisbuktet ee. ahte oasit mat 
leat fievrriduvvon njuolga báŋkku iežaskapitála vuostá 
konsearnarehketdoalus ja IFRS dihte, leat maiddái dál 

biddjon eadnebáŋkku iežaskapitála vuostá. Dát fievr-
rideamit váikkuhit báŋkku dássenfondii.

Basel ll – ođđa kapitálagokčannjuolggadusat
Go leat ođđa kapitálagokčannjuolggadusat – Basel ll 
– lea vejolaš rehkenastit unnimus gáibádusa ovddas-
vástideaddji kapitálai siskkáldas mihtidanvugiin juohke 
fitnodagas. Dát njuolggadus vurdojuvvo johtui boahtit 
ođđajagimánu 1.b. 07. Ođđa gáibádusat dagahit ahte 
unnimusgáibádus mii juo lea láhkamearrádus dagaha 
eanet riskahearkin dakko bokte ahte kapitálagáibádus 
eanet sulastahttá riskka vuolit oasushivvodagain.
SeastinBáŋku 1 Davvi-Norga lea ohcan 
Kredihttabearráigeahčus geavahit siskkáldas mihtidanvu-
giid (Internal Ratings-Based Approach – IRB) kredihtta-
riskka dihte. Čujuhuvvo maid sierra kapihttalii jahkera-
porttas riskastivrema birra.

Bargiidsuorgi

Dásseárvu
Duohta dilli, geahča Dásseárvolága § 1a
2006 ođđajagimánu vuosttaš beaivvi leat konsearnas 
839 bargi (726 ollesáiggis ja 113 bealleáiggis) Dáin leat 
461 nissonolbmo ja 378 dievdoolbmo. Dat dagaha 
778 jahkedoaimma, ja das leat 714 eadnebáŋkkus ja 
64 nieidafitnodagain. SeastinBáŋku Davvi-Norggas 
leat 104 jođiheaddji ja das leat 32 nissonolbmo ja 72 
leat dievdoolbmo.Gaskamearalaš vuođđobálká juohke 
jahkedoaimmas lea 354 000 ruvnno jagi molsašumis, 
ja lea juhkkojuvvon 394 000 dievdoolbmuide ja 318 000 
nissonolbmuide.

Dásseárvodoaimmat
Konsearna lea hui dihtomielalaš dásseárvohástalusa hár-
rái. Ja lea čájehuvvon praktihkas ahte ollu oktavuođain 
leat nissonjođiheaddjit dat geat vuitet sihke go lea sáhka 
bohtosiin, bargobirrasis ja kundariid duhtavašvuođas. 
Go leat leamaš jođiheadddjedeaivvadeamit de leat 
sin váldán ovdan ja hástalan sin muitalit eará bargiide 
maid sii jáhkket leat ággan daidda buriid bohtosiidda. 
Viidáseappot lea báŋkkus jáhkku ahte go mihttomeriid 
bargá gelbbolašvuođaovdánemiin ja maid garraseap-
pot deattuha ovdánahttit taleanttaid addá ovddasguvlui 
buoret dásseárvobalánssa.

Gelbbolašvuohta
Gelbbolašvuođalokten lea leamaš deaŧalaš 
áŋgiruššansuorgin 2005:s. Ja leat ovddemusat bargan 
dáiguin; sertifiseren báŋkku gávpedoaibmasurggiin, oa-
hppolatnja geavaheapmi ja maid hárjehallan vuovdimis 
ja vuovdinjođiheamis. Mihttomearrin lei ahte buot dat 
báŋkobargit geat barget kundariiguin galge leat sertifis-
erejuvvon čiekŋalis dásis dan viđa buhtadansuorggis.

2005:s lea huksejuvvon ođđa oahpahusmodealla PM:i 
(Oahpahusviessu) gos buot bargit leat oahpu gazzamin. 
Dat addá buori loktema ruhtadan fitnodagaide Norggas. 

Lassin buvttadan-ja fágagelbbolašvuhtii, de deattuhuvvo 
vuovdin-ja ráđđeaddihárjehallan. Dát galgá doarjut 
báŋkku posišuvnna ahte leat Lagas ja Čeahppi.
LagasBáŋku Báhccavuonas lei 2005:s ja lea ain buorre 
pilohtaBáŋkun elektruvnnalaš dásis oahppat (e-oahpa-
hus) SeastinBáŋkku 1 lihtus.

Oassin máhttoloktemis de geatnegahttá buot bargiid 
čađahit e-oahpahusa 31.12.05 rádjái, ja nagodit teastta 
Vuođđogelbbolašvuođa ektui ja min njealji fitnodatsurg-
giide, ja dasto čađahit ja nagodit kurssa ”Etihkka ja lágat 
ruhtadan ráđđeaddiide”.

Dearvvašvuohta, biras ja sihkarvuohta

DBS-oahppan
Oahpahusprográmma lea čađahuvvon suodjalanáit-
tadeddjiide ja jođiheddjiide DBS-barggu olis. Oahpahus 
gokčá doaimmaid bargobirassuorggis ja erenoamážit 
systemahtalaš DBS-barggus, buozanvuođajávkkus ja 
rehabiliteremis.

Buozanvuođajávkkus
SeastinBáŋkkus Davvi-Norggas lei Oppalaččat 2005:
s buozanvuođajávkkus 6,40 % ja 2004:s lei dat 
7,06 %. Iežasdieđáhus jávkan dagahii 0,71 % ja 
doavtterdieđáhusat dagahe 5,69 %. Oppalaččat lea 
buozanvuođajávkan njiedjan 9,35 proseanttain 2004 ek-
tui. Jus várrogasat bidjá 2000 ruvnno juohke buozanvuo
đajávkanbeaivái, de dagaha dat ollislaččat sullii 24 milj. 
ruvnno olggosgollun.

Mieldesearvan bargoeallimii (IA)
2004 čavčča ráhkadii Báŋku ovttasbargošiehtadusa 
mieldesearvan bargoeallimii Oadjoetáhta 
bargoeallinguovddážiin ja dát šiehtadus doaibmagođii 
juovlamánu 1.beaivvi 2004. Báŋku lea ovttasráđiid 
bargiid ovddasteddjiiguin ráhkadan čuvvovaš oasseulb-
miliid dán suorgai:

Oasseulbmil I:
Buozanvuođajávkkus galgá njiedjat viđain proseanttain 
31.12.05 rádjái.

Oasseulbmil II:
Mii galgat vára váldit mielbargiin geat leat dahje šaddet 
dillái nu ahte doaibmannávccat eai doaimma, ja sidjiide 
dili láhčit nu guhkás go vejolaš.

Oasseulbmil III:
Mis galgá peršunalpolitihkka dakkár ahte vuhtiiváldá se-
nioraid ja dan maid sii máhttet ja leat vásihan. Mii galgat 
lahčit dili ahte guhkit áiggi barggus doaibmat.

Leat ráhkaduvvon ođđa rutiinnat ja skovit čuovvolan 
dihte buozanvuođajávkosiid ja ahte jođiheaddjit čađahit 
oahpu IA birra ja čuovvolahttit buozanvuođajávkosiid.

SeastinBáŋku Davvi-Norga lea Oadjoetáhta 
bargobirasguovddáža vuoruhanfitnodat ja dat mield-
disbuktá erenoamáš čuovvuleami nammaduvvon okta-
vuohtaolbmuide. Sii čuovvolahttet buozanvuođajávkosa 
nannosit ja maid váldet oktavuođa čoahkkimiidda, 
eaŋkiláššiide fállat veahki ja maid diehtojuohkimii ja 
oahppamii.

IA-šiehtadus lea olu mearrkašan dasa ahte návccaid bid-
jat buozanvuođajávkosii. IA-šiehtadusa bokte addojuvvo 
veahkki Oadjoetáhta bargobirasguovddážis ja váikku-
husat mo unnidit buozanvuođajávkosa. Šiehtadusa 
árvvoštallan čájeha ahte Báŋku ii leat nu bures geavahan 
vejolašvuođaid maid IA-šiehtadus addá. Seammás 
máŋga buohccindieđihuvvon bargi čuovvolahttojuvvojit 
bures. Báŋku áigu boahtteáiggis deattuhit geavahit 
vejolašvuođaid mat leat IA-šiehtadusas.

AKAN (Bargoeallima lávdegoddi alkoholgeavaheami ja 
narkkomirkku geavaheami vuostá)
Báŋku lea dán jagi ásahan ođđa AKAN-šiehtadusa ja gár-
renmirkkopolitihka.  AKAN-kontávttat lea nammaduvvon 
buot regiuvnnaide.

Fidnoroasmmohuvvamat
Leat 2005:s dieđihuvvon Oadjokántuvrii golbma vahá-
gahtti dáhpáhusa. Nuoskkideapmi olggut birrasis lea 
unnan báŋkku doaimmaid dihte.

Nieidafitnodagat
SeastinBáŋku 1 Finans Davvi-Norga OS
Fitnodat ollista konsearna ruhtabuktagiid dakko 
bokte ahte fállá leasinga, ja maid hálddahuslaš ja ruhta 
factoringa. Fitnodat fállá dasa lassin biilaruhtadeami. 
Fitnodagas leat 23 bargi ja sin vuođđomárkanguovlu 
lea Davvi-Norggas. Factoringbálvalusaid maid fállet 
SeastinBáŋku 1 lihttu báŋkkuid bokte.

Boađus maŋŋil vearu lei 0 milj. ruvnno vurkejuvvon 
dienas. Iežaskapitála dagahii 87 milj. ruvnno.

Opmodatsoabadeaddji 1 Davvi-Norga OS
Dát fitnodat gaskkusta juohkelágán opmodagaid 
vuovdima: bearašviesuid, ásodagaid, dasa gullet maid 
ásodatsearvvit, astoáigeviesut, bárttat, ođđavisttit/
prošeaktahuksemat ja ealáhusopmodagat. Fitnodagas 
leat ossodagat Romssas, Álttás, Bodeajus ja Hámmer-
feasttas ja das leat 23 bargi. Dasa lassin de doaimmahit 
franchiseossodaga Svolværas.

Fitnodat gullá riikkaviidosaš OpmodatSoabadeaddji 
1-ovttastussii. Boađus maŋŋil vearu dagaha 4 milj. 
ruvnno. Iežaskapitála dagaha 7 milj. ruvnno.

SeastinBáŋku 1 Davvi-Norga Securities DOS
EadneBáŋku eaiggáduššá 62,25 % dán fitnodagas, ja 
First Securities eaiggáduššá 25 % ja bargit 12,75 %. 
Fitnodat fállá lassin árvobáhpiriid børsgavppašeami 

aktiivvalaš hálddašeami, árvoveardideami ja eará corpo-
rate bálvalusaid. Fitnodagas leat 13 bargi. Báŋkku oassi 
fitnodaga bohtosis maŋŋel vearu lei 4 milj. ruvnno. 7 
milj. ruvnno vurkejuvvon dienas. Iežaskapitála dagaha 
11 milj. ruvnno.

Opmodatdoaibma OS
Fitnodat bargá opmodagaid jođihemiin ja láigohemiin. 
Opmodatdoaibma bargá ovddemustá SeastinBáŋku 1 
Davvi-Norgga juogadanfierpmádaga visttiiguin ja opmo-
dagaiguin. Nu leat buot dát visttit Davvi-Norggas. Fitno-
daga strategiija lea vuovdit buoremus goluidstruktuvrra 
mii sáhttá leat ja mii lea heivehuvvon báŋkku dárbbuide. 
2005:s leat vuovdán visttiid mat dagahit 6 690 njeal-
ljádasmehtera. Jahkemolsumis ledje fitnodagas 5 bargi. 
Boađus maŋŋel vearu lei 11 milj. ruvnno. Iežaskapitála 
dagaha 57 milj. ruvnno.

OS Guolástuskredihtta 
Báŋkku váldostivra la mearridan rievdadit fitnodaga 
háhkanfitnodahkan. Fitnodagas lei 2005:s boađusin 0,2 
milj. ruvnno. Fitnodaga iežaskapitála dagaha 30 milj. 
ruvnno. Háhkanfitnodat SeastinBáŋku Davvi-Norga 
Invest OS vuođđuduvvui 2005 vuosttaš jahkebeali.

Eaiggáduššan
SeastinBáŋku 1 Davvi-Norgga vuođđofoandaduođaštu
skapitála lea 791,6 milj. ruvnno ja dat leat juhkkojuvvon 
15 832 844 vuođđofoandaduođaštussii goappásge lea 
50 ruvnno.

Gustovaš álvopolitihka mielde de juhkkojuvvo vuođđo
foandaduođaštuseaiggádiidda dat oassi eadnebáŋkku 
dietnasis mii vástida vuođđofoandaduođaštuseaiggádiid 
oasi iežaskapitálas 01.01.05. Dát oassi dagaha 39,0 %. 
2005 dienas lea biddjon leat 10.0. ruvdnui. Dássedahtt-
infoanda dagaha 151,2 milj. ruvnno 31.12.05 maŋŋel 
jahkásaš bohtosa.

Mearrádusa vuođul Forstandersearvvis čađahii 
Báŋku 2005:a foandadoaimma ja hálkku báŋkku 
vuođđofoandaduođaštusas. Foandadoaibma mielddis-
buvttii ahte vuođđofoandaduođaštusakapitála lassánii 
131 940 000 ruvnnuin- 659 701 800 rájes 791 642 200 
rádjái go seamma loguid váldá dássádanfoanddas. 
Doaibma čađahuvvui dalle go juolluduvvui ođđa 
131 940 000 vuođđofoandaduođaštus (fridjaduođaštus) 
pari kuršii. 5 boares vuođđofoandaduođaštusa adde 
rievtti ovtta ođđa vuođđofoandaduođaštussii.

Oktiibuot ledje jahkemolsumis 8 031 vuođđofoandadu
ođaštuseaiggáda ja ovddit jahkemolsumis ledje 5 670 
eaiggáda. Olgoriikalaččaid oassi dagaha 16,4 % mii ii 
leat rievdan 2004 rájes. Dál leat 2 505 (2004:1 890) geain 
leat ássančujuhus Davvi-Norggas ja sii dagahit 21,3 % 
(rievddakeahtes) vuođđofoandaduođaštuskapitálas. 
Mearriduvvon mihttomearri lea ahte eanemus lági mi-
elde galget báŋkobargiin leat opmodatossosat. Danne 

leat maŋemus vihtta jagi čađahan bargiidemišuvnnaid 
ja vuovdimiid bargiide. Maiddái lea 2005:s leamaš ollu 
lassáneapmi báŋkku vuođđofoandaduođaštusain daid 
jagiid ektui mat ovdal leat leamaš. 

Váldostivra ja konsearna jođiheaddjit
Váldostivrras lea leamaš rievdadeapmi. Harald Over-
vaag lea luohpan ja su sadjái lea válljejuvvon ođđa 
váldostivrajođiheaddji, Kjell Olav Pettersen. Váldostivrra 
9 mielláhtus leat 4 nissonolbmo.

Hálddahus direktevrras lea penšunšiehtadus dan 
rájes go deavdá 62 jagi ja dalle sus lea riekti oažžut 
penšunmávssu mii dagaha 70 % jahkebálkkás. Jus ieš 
hálida de beassá hálddahus direktevra heaitit barggus 
go lea deavdán 60 jagi. Dieđuid hálddahus direktevrra 
ja luohttámušolbmuid bálká-ja loatnadili birra bohtet 
ovdan čállosis 7 ja 14.

2006 vurdojuvvon dilli
2006 konjuktuvrrain ledje buorit rámmaeavttut sihke 
bearašdoaluide ja fitnodagaide. Go lei vuollin reantodás-
si ja unnán lassánedje hattit, ja go ruhta- ja reálopmodat 
lassánii ollu de dat dagahii ”eanas olbmuide” buori 
ruhtadili. Jáhkkimis de bistá dát dilli ain 2006:s vaikko 
reál- ja ruhtaopmodat sáhttá unnut ja reantu lassánit. 
Dat muitala ahte bearašdoalut dáidet leat bivnnuhis 
kundarat finánsamárkanis, ja dat ges dagaha ahte ain lea 
garra gilvu ja haddedeatta buktagiin.

Ealáhusaid bealis vásihit dat fitnodagat mat barget 
nášuvnnalaš ja báikkálaš márkana ektui dieđusge 
positiivvalaš váikkuhusaid danne go bearašgottiin lea 
buorre ruhtadilli. Ja vurdojuvvo maid ahte dat dagaha 
olbmuid álgit eambbo jearahit finánsabálvalusaid 2006:s. 
Go lea sáhka eksportasurggiin, de ii vurdojuvvo dát su-
orgi ahtanuššat daid deaŧaleamos márkaniin. Eksporta-
ealáhusaide lea valutadilli dat mii mearrida go lea sáhka 
dinemis. Mátkeealáhus gal vurdojuvvo stuorrut. Dat lea 
buorrin guovllu ekonomiijai danne go dán suorggis leat 
eará garra váikkuhusat.

Sihke nášuvnnalalaččat ja riikkaidgaskasaččat lea deaddu 
biddjon davviguovlluide gos erenoamážit energiijas, 
marinsektoris ja mátkeealáhusain leat ovdánahttinvej
olašvuođat. Lea maid gávdnon mealgat olu olju davvi 
riddoguovlluin.

Oppalohkái lea riikaoasis optimisma go rámmaeavttut 
ovddasguvlui 2006:s orrot leamen buorit.

Gilvu finansamárkanis lea 2005:s buorránan go guoská 
hattiide, buktagiidda ja ahte hástaluvvo beaktilis juohká-
seapmi. 2006:s vuordit joatkaga dán ovdáneamis.

Ja Oppalaš riska márkanis vurdojuvvo ain unnut 2006:s. 
Struktuvrralaš rievdadeamit muhtun ealáhusain goitge 
joatkašuvvet, dat guoská erenoamážit guolástussuorgai 

gos ráđđehus lea dagahan rievdadusaid otná guolástus-
politihkas. Kredihttariska sáhttá danne bissut muttolaš 
alla dásis vaikko ealáhusas leat duhtadahtti eavttut. 
SeastinBáŋkku 1 Davvi-Norgga stuorámus gilvoov-
damunni lea buorre juogadanfierpmádat, oahppan 
mielbargit ja lagasvuohta márkanii. Diet gilvoovdamunit 
nannejuvvojit 2005:s danne go lea gelbbolašvuođaovd
anahttin mas jurddašuvvo ulbmiliid guvlui sihke go lea 
sáhka buvttačehppodagas, formálalaš gelbbolašvuođas 
ja gulahallamis, lea de mihttu eanet vel nannet 2006:s 
báŋkku gilvalanfámu.

Ovttasbarggu bokte SeastinBáŋku 1 lihtus barget čađat 
áiggi buoridit sihke siskkáldas bargoproseassaid, ii ge 
unnimusat háhkat girjáivuođa dain buktagiin ja bálva-
lusain mat fállojuvvojit. Dat oahppováikkuhusat mat 
leat lihtu ovttasbarggus leat mielde das ahte doalahit 
báŋkku álo ovddabealde dan ovdáneami mii márkanis 
dáhpáhuvvá.

Loahpaheapmi
Jahkerehketdoallu lea biddjon ovdan dainna eavttuin 
ahte lea ain doaibma. Vuođđun dasa leat báŋkku 
guhkitáigge strategalaš plánat ja boađusprognosat 
boahttevaš jagiide. Báŋkkus lea dál buorre ekonomalaš 
ja finánsa sajádat. 

Báŋku lea 2005:s ain lasihan barggu ahte vuovdit finánsa 
buktagiid ja bálvalusaid. Dat guoská erenoamážit 
iešguđetlágán seastin- ja dáhkádusbuktagiidda ja 
bargopenšuvdnii.

Bargit leat čájehan ollu dáhtu ja bidjan ollu barggu 
dasa ahte rievdadit dan oktiibidjama báŋkku dietnasiin. 
Váldostivra giitá dan barggu ovddas maid leat bargan 
báŋkku ovdanahttimis.

Váldostivra giitá maid báŋkku kundáriid ja buriid 
oktavuođaid ovttasbarggu ovddas mii lea leamaš 2005:s.

Romsa , juovlamánu 31. beaivvi 2005
             guovvamánu 28. beaivvi 2006

Váldostivrras SeastinBáŋku 1 Davvi-Norggas

 Kjell Olav Pettersen Tom Veierød Elisabeth Johansen 
 (jođiheaddji) (nubbinjođiheaddji)

 Erik Sture Larre jr. Trine Nøvik Åse Annie Opsjøn  

 Rolf Pedersen Vivi Ann Pedersen  Hans Olav Karde
   (háldd.direktevra)

Erik Sture Larre jr., Trine Nøvik, Hans Olav Karde (háldd.direktevra), Kjell Olav Pettersen (jođiheaddji) ja Elisabeth Johansen.
Oddmund Åsen (várrehálddahusdirektuvra), Tom Veierød (nubbinjođiheaddji), Vivi Ann Pedersen (bargiidáirras), Åse Annie 

Opsjøn, Gunnar Kristiansen (bargiidáirasa várremiellahttu) ja Rolf Pedersen.

